KERKIME GJUHESORE, Il

ANTONETA RAMAJ
TE SHKRUARIT NE ARSIMIN PARAUNIVERSITAR

1) Vendi i gjuhés shqipe dhe i lexim/letérsisé né kurrikulén shkollore.

2) Roli i mésuesit né planifikimin dhe realizimin e té shkruarit sipas
vizionit t&¢ dokumenteve kurrikulare.

3) Teksti i nxénésit - si e trajton té shkruarit dhe sa i lehtéson nxénésit né
procesin e nxénies.

Komunikimi me ané té gjuhés éshté forma themelore e komunikimit né
shogériné njerézore, ndérsa té shkruarit éshté njé ndér format e réndésishme té
komunikimit, aq sa edhe té folurit.

Té shkruarit nuk éshté “privilegj” i njerézve qé kané talent, as njé
aftési gé fitohet, pasi jemi diplomuar. Cdo njeri mund dhe duhet té shkruajé.

Sipas studiuesve Gardner dhe Johnson, procesi i té shkruarit nuk éshté
njé proces linear shumé i organizuar, por pérkundrazi, njé lévizje e vijueshme
ndérmjet hapave té ndryshém té modelit t& té shkruarit." Pra, té shkruarit &shté
njé aftési gé mésohet e zhvillohet né proces, njé e vérteté kjo gé shprehet né
proverbin latin: “Nulla dies sine linea.” (Mos rri asnj€ dité pa shkruar nga njé
rresht.). Ndaj, duke u praktikuar vijimisht, pothuaj ¢do njeri mund té béhet njé
shkrues i miré.

Shkrimi éshté njé proces gé kérkon pérpjekje té vullnetshme, i cili
arrihet normalisht népérmjet arsimimit. Né shkollé i kushtohet njé vend i
posacém zhvillimit té aftésisé sé té shprehurit me shkrim, sepse té shkruarit
éshté pjesé e réndésishme e mésimit té gjuhés gé ndihmon né:

- zotérimin e strukturés gramatikore;
- pérvetésimin e rregullave morfologjike, sintaksore, drejtshkrimore e té
pikésimit, si dhe n€ pasurimin e “rezervés” leksikore me fjalé e shprehje té reja;
- zgjerimin e aftésisé shprehése né pérshkrimin e dukurive, té situatave,
mendimeve dhe té gjendjeve emocionore;
- konsolidimin e ideve.
Té nxénit né té shkruar, né kushtet e shkollés, lidhet me disa faktoré, si:
1. Kurrikula; ¢faré vendi z& dhe si konceptohet zhvillimi i késaj aftésie
né kurrikulén shkollore;

! Gardner, A., & Johnson, D. (1997). Teaching personal experience narrative in
the elementary and beyond. Flagstaff, AZ: Northern Arizona Writing Project
Press.

2. Meésuesi; sa éshté i pérgatitur dhe i afté pér ta planifikuar dhe
realizuar té shkruarit sipas vizionit té kurrikulés;

3. Teksti i nxénésit; sa arrin ta trajtojé té shkruarit né pérputhje me
kurrikulén dhe sa i lehtéson nxénésit né procesin e nxénies, me ményrén e
trajtimit té tij.

Kurrikula. Né té gjitha periudhat, gjuha shqipe dhe lexim/letérsia ka
zEné njé vend té réndésishém né kurrikulat shkollore. Ajo ka pasur peshén e
duhur né sasingé e pérgjithshme té oréve mésimore. Pas viteve ’90, gjuha
shgipe dhe lexim/letérsia ka pésuar ndryshime formale dhe konceptuale e
bashké me té ka ndryshuar edhe konceptimi dhe trajtimi i té shkruarit.

Ndérsa mé paré, té shkruarit pérgendrohej kryesisht tek zhvillimi i
hartimeve apo i pérshkrimeve té ndryshme, né kurrikulén e sotme, té shkruarit
synon té largohet nga hartimet tradicionale dhe té€ zhvillohet si aftési pér té
plotésuar kérkesat dhe nevojat e nxénésit né shkollé dhe né jetén e pérditshme.
Népérmijet té shkruarit, nxénési aftésohet té krijojé lloje té ndryshme
shkrimesh, pér géllime dhe audienca té ndryshme.

NEé té gjitha vitet e shkollimit, linja e té shkruarit pérbéhet nga nénlinjat,
té cilat mundésojné realizimin e sé térés. Nga viti né vit, nxénési kalon
gradualisht nga té kopjuarit e modeleve té llojeve t€ ndryshme né té punuarit
mbi modele gjysmé té gatshme dhe mé tej, né té ndértuarit e tyre né ményré
individuale.

Té dhénat e marra nga dokumentet kurrikulare tregojné se vendi i té
shkruarit né kurrikulén e arsimit 9-vjecar ndryshon nga 7%-15%. Pér
réndésiné gé ka té shkruarit né praktikén mésimore dhe né jetén e pérditshme
té secilit nxénés, edhe pse éshté planifikuar né njé sasi orésh brenda linjés sé té
shkruarit, ajo ka prirje pér t’u rritur, duke marré parasysh pérdorimin e saj
brenda linjave té tjera dhe népérmjet detyrave té pérditshme né shtépi e klasé.
Kur ato pérdoren né ményrén e duhur, ndikojné pozitivisht né arritjet dhe
formimin e nxénésit.

Nése do té shohim me kujdes kurrikulén pér té& shkruarit né vite té
ndryshme té shkollimit, do t& vémeé re se ka njé rimarrje té llojeve té shkrimit.
Kjo tregon gé:

a) nxénési duhet té aftésohet vit pas viti me géllim gé zhvillimi né kété
drejtim té jeté né raport té drejté me moshén e tij;

b) llojet e té shkruarit nuk shihen si dicka e dhéné dhe e mésuar njé heré
e pérgjithmoné, por gé zhvillohen né proces.

Ajo gé bie né sy né planifikimin e té shkruarit éshté shuméllojshméria
dhe numri i madh i shkrimeve gé duhet té realizojé nxénési né njé vit shkollor.
Nése do té vémé né balancé nga njéra ané moshén e fémijéve dhe llojet e
shkrimeve dhe n€ anén tjetér kohén fizike pér t’i realizuar, do t€ konstatojmé
se né disa raste ato jané né raport té zhdrejté. Konkretisht, né klasén e treté té
ciklit fillor, rubrika e té shkruarit zé afro 10% té oréve mésimore. N& 25 oré

mésimi, nxénési duhet té realizojé rreth 38 produkte té shkruara. Edhe nése ai
do té kopjojé modele gjysmé té gatshme ose i ndihmuar nga pyetje, fjalé ose
figura ndihmése, koha sérish éshté e pamjaftueshme, pasi nuk arrin:

- té marré nga mésuesja udhézimet pérkatése pér realizimin e detyrés;

- té pérpunojé até gé i kérkohet me fjalé ose me figura;

- té ndértojé me mend njé strukturé pér tekstin gé duhet té krijojé;

- té plotésojé fjalité apo té krijojé veté té tilla;

- té shkruajé tekstin;

- té kontrollojé punén e tij, me mésuesen apo me shokét;

- té diskutojé né klasé pér punén e tij apo té shokut;

- té vlerésojé punén e shokut apo té tijén;

- té riparojé gabimet e mundshme gé ka béré népérmjet ripunimit me
shkrim, pra nuk i lihet kohé nxénésit t& mésojé népérmijet korrigjimit té
gabimeve drejtshkrimore apo té pérmbajtjes.

Procesi i kopjimit kérkon njé kohé té caktuar, sepse fémijét nuk béjné
vetém njé veprim mekanik. Ata duhet té béjné njé kopjim té géllimshém, pasi
mé voné do té shkruajné veté té tilla.

Shuméllojshméria e produkteve g€ realizohet né njé kohé té
pamjaftueshme, e bén té lodhshém dhe jo argétues té shkruarit. Kalimi nga njé
lloj shkrimi te njé tjetér, pér shpejtésiné me té cilén kryhet, i ngjan mé shumé
dorézimit t€ “stafetés” n€ njé gar€ vrapimi, duke béré q€ nxénési t&€ mos marré
njohuri me kujtesé afatgjaté dhe té mos zhvillojé té shkruarit sipas kérkesave
té nivelit té tyre té shkollimit.

Né arsimin e mesém, té shkruarit éshté njé ndér pesé aftésité gé
zhvillohen né kurrikulén e gjuhés shqgipe dhe té letérsisé, ndérsa sasia e
produkteve té shkruara éshté mé e kufizuar se né arsimin e detyruar. Ato
variojné 7 deri 9 produkte né vit. Edhe né kété nivel shkollimi, t& shkruarit
éshté njé pjesé e réndésishme e kurrikulés sé gjuhés shqipe dhe té letérsiseé, i
cili zhvillohet népérmijet:

a) shkrimit si proces;

b) shkrimit si produkt;

¢) formave té shkrimit, audiencés dhe géllimit;

d) drejtshkrimit dhe pikésimit.

Kurrikula i jep mundési nxénésit té kérkojé, planifikojé, skicojé, redaktojé dhe
ndértojé forma té ndryshme té produkteve té gjuhés sé shkruar.

Mésuesi luan njé rol kyc né zbatimin e kurrikulés dhe aftésimin e
nxénésve. Profesionalizmi i tij u jep mundési nxénésve té zhvillojné aftésité
komunikative né ményrén dhe formén e duhur.

Kurrikulat aktuale t& gjuhés shqipe apo té gjuhés shqgipe dhe té letérsisé
kérkojné gé mésuesit t& njohin miré jo vetém vizionin e programeve léndore,
por edhe metodologjiné e mésimdhénies dhe té nxénies.

339



ANTONETA RAMAJ

Né procesin e té shkruarit, formulimi i temés éshté njé element i
réndésishém, pasi tema éshté problemi kryesor mbi té cilin do té pérgendrohet
vémendja e nxénésit. Sa mé e lidhur té jeté me njohurité gjuhésore, letrare dhe
pérvojén jetésore té nxénésit, ag mé i thelluar dhe i realizuar artistikisht do té
jeté shkrimi. Tema pérfshin ide gé lidhen me t& menduarit analitik té disa
niveleve dhe té menduarit imagjinar, ndaj formulimi i saj né ményré té qarté,
ndihmon nxénésit gjaté té shkruarit. Po ¢faré ka rezultuar nga vézhgimi dhe

analiza?

Temat e dhéna nga mésues té klasés sé 10-té

me karakteristikat tyre.

Skénderbeut si epigendér e
romanit.

Grupi 1 Grupi 2 Grupi 3
Llojet e shkrimeve
sipas  programit té
gjuhés  shgipe dhe
letérsise?
1. Kuazimodo dhe | 1. Shtjelloni konceptin | 1.  Parafrazim dhe
Esmeralda, dy personazhe | “Njeriu qé fle, éndrra i duket | pérmbledhje
me ngjashméri shpirtérore, | ekzistenca mé e miré”.
por me kontraste fizike.
2. Hakmarrja e Akilit 2. Analizoni vértetésing 2. Pérmbledhje
historike té ngjarjeve t§ analitike
trajtuara né romanin
“Skénderbeu”.
3. Shqgipéria dhe shqiptarét | 3.  Shtjelloni  figurén e | 3. Harta e tekstit

4. E bukura si koncept tek
Naim Frashéri dhe Bodler.

Ese krahasuese

4. Shtjelloni  figurén e
Skénderbeut né raport me
Aleksandrin e Magedonisé.

4. Ese pérshkruese mbi
njé produkt mediatik

5. Vetmia, kthim né | 5. Zbértheni domethénien e | 5. Ripunim i esesé
vetvete!!! shprehjes “Kur je né Romé, | pérshkruese

béj ashtu si¢ béjné romakét”.
6. Prometeu, njé njeri i | 6. A jané politika dhe historia | 6. Ese shpjeguese
vetmuar!!! pasqyreé e jetés njerézore?

7. Don Kishoti dhe Sancgo
Panca dy figura sa tragjike
dhe komike.

7. Shkrim argumentues:
“Forca e gjuhés shekspiriane”

7. Tekst informativ

8. Ese
bindése/argumentuese
9. Ripunim i esesé

bindése/argumentuese

? Renditja éshté béré sipas programit té gjuhés shqipe dhe té letérsisé, klasa e 10-

te.

Si¢ shihet, programi i klasés sé 10-té planifikon gé té shkruarit té
pérgendrohet te: parafrazimi dhe pérmbledhja; pérmbledhja analitike; harta e
tekstit; eseja pérshkruese mbi njé produkt mediatik; ripunimi i esesé
pérshkruese; eseja shpjeguese; teksti informativ; eseja bindése / argumentuese
dhe ripunimi i esesé bindése/argumentuese.® Pra, nxénési ushtrohet pér lloje té
ndryshme shkrimesh, madje e shikon ripunimin si njé veprimtari té
réndésishme pér té reflektuar mbi produktin e shkruar.

Nése i hedhim njé véshtrim listés sé temave, do té konstatojmé se numri
i produkteve me shkrim, té planifikuara nga mésuesit, nuk éshté i njéjté me até
¢ka shkruhet né program, duke u realizuar 7 nga 9 té planifikuara.

Temat e dhéna nga mésuesit kérkojné vetém shkrimin e esesé, duke mos
realizuar késhtu kérkesat e tjera té programit, si: hartén e tekstit, pérmbledhjen
dhe pérmbledhjen analitike, parafrazimin apo ripunimin e esesé. Tabela
krahasuese tregon se mésuesit nuk respektojné até gé kérkohet né program,
por listojné tema té ndryshme né varési té fragmentit a veprés gé punojné. E
théné mé qarté, ata pérgendrohen tek temat qgé lidhen kryesisht me
veprén/fragmentin e punuar dhe nuk e zgjedhin até né varési té llojit té
shkrimit qé do té realizohet.

Le té zbulojmé disa nga arritjet dhe problematikat e temave:

Tema “Kuazimodo dhe Esmeralda, dy personazhe me ngjashméri
shpirtérore, por me kontraste fizike”. Ményra sesi éshté ndértuar tema, nuk i
tregon nxénésit se c¢faré duhet té béjé: té shpjegojé, té€ pérshkruajé, té
argumentojé etj. Supozojmé se mésuesi kérkon gé nxénési té pérshkruajé kéto
dy personazhe. Nése ballafagohemi me programin, eseja pérshkruese éshté
planifikuar té shkruhet mbi njé produkt mediatik. Té njéjtén gjé mund té themi
edhe pér temén “Shqipéria dhe shqiptarét me karakteristikat e tyre”.

Po késhtu, “E bukura si koncept tek Naim Frashéri dhe Bodler” nuk na
tregon se ¢faré duhet té béjé nxénési: do ta shpjegojé kété koncept duke u
mbéshtetur te vepra e autoréve apo do té tregojé se si jepet e bukura né veprat
e tyre.

Tek “Vetmia, kthim né vetvete!!!” vendosja e tri pikécuditjeve né fund
té temés mund té shprehé njé karakter thirrmor té theksuar pér até cka thuhet
ose mund t& nénkuptojé njé mosmiratim a ironi ndaj thénies”.

Né formulimin e dhéné nga mésuesja, kjo nuk del, gjithashtu nuk
tregohet se ¢faré duhet béré me kété temé, pra nése nxénési duhet té béjé njé

*Programi i léndés sé gjuhés shqipe dhe i letérsisé pér klasén e 10-t&, Instituti i
Kurrikulés dhe i Trajnimit, Tirané, 2008, f. 25.

“Shih: Rregullat e pikésimit né gjuhén letrare, Akademia e Shkencave e
Shqipérisé, Instituti i Gjuhésisé dhe i Letérsisé, Tirané, 1981, f. 25.

shkrim shpjegues apo argumentues/bindés. Nése do té béjé njé shkrim
shpjegues, nxénési duhet té shpjegojé se si vetmia éshté kthim né vetvete,
ndérsa né rastin e dyté duhet t€ na bindé népérmjet argumentimit gé vetmia
éshté kthim né vetvete. Pra, e njéjta temé, kur nuk éshté formuluar garté,
prodhon dy ose mé shumé lloje shkrimesh. Késhtu ndodh, edhe pér temén
“Prometeu, nj€ njeri i vetmuar!!!”.

- A jané té larmishme temat e dhéna pér nga pérmbajtja dhe llojet e
formave té lévruara?

Te temat e grupit 2, nga shtaté té tilla, 3 prej tyre kérkojné qé nxénési:
a) té shtjellojé figurén e Skénderbeut si epigendér e romanit; b) té shtjellojé
figurén e Skénderbeut né raport me Aleksandrin e Magedonisg; c) té shtjellojé
konceptin se njeriut gé fle, &ndrra i duket ekzistenca mé e miré. Ndér dy tema
té tjera, njéra kérkon analizé té vértetésisé historike té ngjarjeve té trajtuara né
romanin “Skénderbeu”; njé tjetér €shté zbérthim i domethénies s€ njé
shprehjeje, qé nénkupton shtjellimin népérmjet analizés.

Duke iu referuar FGJSSH, 1984, lexojmé se kuptimi i fjalés shtjelloj
éshté sinonim me fjalén analizoj, zbérthej.> Kjo do té thoté se nxénési gjaté
Klasés sé 10-té, pesé punime i ka té té njéjtit lloj duke I&né pa realizuar llojet e
tjera. Njé nga temat éshté pércaktuar nga mésuesi si argumentuese, ndérsa
tjetra nga ményra se si éshté shkruar: “A jané politika dhe historia pasqyré e
Jetés njerézore?” mé shumé té jep pérshtypjen e njé teme argumentuese. Fakti
gé tema jepet me njé fjali pyetése, padyshim gé kérkon njé pérgjigje pohuese
0se mohuese, e cila mé pas duhet argumentuar.

Nga analiza e temave té€ mésipérme, rezultojné kéto probleme:

— Temat e dhéna nga mésuesi jané pérgjithésisht té pagarta; nuk
tregojné se cfaré lloj shkrimi duhet realizuar. Shpeshheré 1éné vend pér
hamendésime.

— Temat pércaktohen né varési té fragmentit a veprés sé punuar. Kjo
bén gé: a) té lévrohet disa heré i njéjti lloj shkrimi, duke 1éné pa zhvilluar té
tjerat; b) té mos vlerésojmé sa duhet aftésiné e té shkruarit, pasi realizimi i saj
éshté i kushtézuar nga shkalla e njohurive qé ka nxénési pér veprén/pjesén nga
éshté zbuluar tema.

— Zhvillohen pak shkrimet joletrare.

— Mésuesit nuk u pérmbahen kérkesave té programit pér té shkruarit, si
pér numrin e produkteve té shkruara, ashtu edhe pér anén pérmbajtjesore té
tyre (llojet qé duhet té 1évrojné).

Njé tjetér problem éshté ményra e pérfitimit té aftésisé sé té shkruarit.
Edhe pse literatura bashkékohore e trajton shkrimin si njé proces gé kalon né

> Shih: Fjalori i gjuhés sé& sotme shqipe, Akademia e Shkencave t& Shqipérisé,
Tirané, 1984, f. 1198.

disa hapa deri né produktin pérfundimtar, mésuesit parapélgejné gé nxénésit ta
realizojné até brenda njé kohe té caktuar pas dhénies sé temés. Kur i pyet
mésuesit se a do té ishin né gjendje ata veté té& zhvillonin njé temé té
sapodhéné brenda njé kohe té caktuar, t& pérgjigjen jo. Atéheré si mund ta
realizojé njé nxénés?!

Kjo mangési né punén e mésuesit vérehet edhe tek arritjet e nxénésve.
Nuk ka sesi shpjegohet ndryshe fakti qé shkrimi i letrés zyrtare pavarésisht se
zhvillohet né arsimin 9-vjecar, nxénésit paragesin probleme jo té vogla edhe
né gjimnaz. Pérvoja tregon se problemi géndron tek:

a) ményra e dhénies sé njohurive;

b) ményra e zhvillimit té aftésisé.

Me “ményré té dhénies sé njohurive” kemi parasysh:

- A éshté planifikuar sasia e njohurive né pérputhje me moshén e
nxénésit?

- A éshté planifikuar shkalla e véshtirésive té€ njohurive né pérputhje
me nivelin e nxénésve?

- A éshté pérllogaritur dhénia e njohurive né “porcione” té
mjaftueshme pér ¢do njési mésimore?

- A jepen njohurité e njé linje (t& shkruarit) té integruara edhe me
linjat e tjera? (Kjo do ta ndihmonte nxénésin t’i merrte njohurité né ményré
lineare.)

Kur themi “ményra e zhvillimit té aftésisé”, kemi parasysh:

- A planifikohen ushtrimet/veprimtarit¢ dhe zhvillimi gradual i
nxénésit pér elementet pérbérése té té shkruarit?

- A planifikohen detyrat/punét me shkrim te linjat e tjera, né ményré té
tillé gé té ndihmojné zhvillimin e aftésisé sé té shkruarit sipas objektivave té
késaj linje?

- A ushtrohen nxénésit pérdité pér té shkruarit? (kété mund ta themi
edhe pér aftésité e tjera)

- A pérdoren teknika té pérshtatshme pér zhvillimin e kérkesave té
caktuara té té shkruarit?

- A pérdoren metoda efikase pér zhvillimin e té shkruarit?

- A kontrollohet/vézhgohet/késhillohet dhe vlerésohet nxénési né
ményré té vijueshme nga mésuesi?

Pérmbledhtas, mund té themi se nése do té béhet njé planifikim i
miréstudiuar dhe njé zbatim i organizuar, pa dyshim gé njohurité e marra do té
jené afatgjata dhe rezultatet e nxénésve do té jené mé té mira.

Tekstet zéné njé vend té réndésishém né procesin mésimor, sidomos né
vitet e para té shkollimit. Nése né ciklet e larta, tekstin mund ta shohim si njé
nga burimet e informacionit, né ciklin fillor, pa drojé, mund té themi se teksti
éshté burimi kryesor i informacionit gé ndodhet mé prané nxénésit. Pér veté

moshén e tyre, nxénésit kérkojné té€ gjejné pérgjigjen e c¢cdo pyetjeje a
pagartésie fillimisht tek teksti e mé pas te mésuesi a prindi.

Dihet gé teksti, né térésiné e vet, duhet té ndértohet né ményré té tillé qé
pjesét té plotésojné njéra-tjetrén pér té realizuar té térén. Kjo do té thoté gé
linjat dhe nénlinjat duhet té integrohen, pasi ato nuk géndrojné té “izoluara” né
vetvete, por “ndérhyjné” tek njéra-tjetra sa heré € objektivat e tyre
pérmbushin kérkesa té vecanta. Jo vetém kaq, por koncepte apo shprehi té
njérés linjé gjejné vend dhe zbatim edhe né linja té tjera.

Programi Iéndor e pércakton parimin e integrimit si mé té réndésishmin
pér l1éndén e gjuhés shqipe, por autorét e tekstit e respektojné pak njé kérkesé
té tillé. Ata jané pérpjekur té realizojné mé vete objektivat e secilés linjé.

Ku géndron problemi pér njé tekst té organizuar né ményre té tillé?

Dihet se né gendér té procesit mésimor éshté nxénési, prandaj gjithcka
duhet ndértuar dhe organizuar né funksion té€ formimit té tij. Teksti éshté njé
burim informacioni qé duhet t’i pércjellé njohurité n€ ményré sa mé té thjeshté
dhe té kapshme pér nxénésin. Libri duhet paré né miniaturé si njé produkt i
vetém gé ka koherencé né gjithé pérmbajtjen e tij. Né té kundért, ai bén gé:

Sé pari, nxénési t’i marré njohurité dhe t’i zhvillojé aftésité né ményré
té fragmentarizuar, pa e kuptuar se ato formojné té térén, komunikimin.

Sé dyti, nxénési té mos jeté i miréorientuar dhe i organizuar né procesin
e nxénies, p.sh.:

- ku géndron lidhja mes diskutimit t€ esesé pérshkruese dhe kérkesés
pér té shkruar njé thirrje pér nxénésit né nevojé, gé zhvillohen si dy oré
mésimi njéra pas tjetrés?

Sé treti, njohurité té transmetohen né ményré té tillé gé nuk zhvillojné
tek nxénési kujtesén afatgjate dhe té géndrueshme.

Né disa raste vérehet njé lidhje logjike mes temave qé i paraprijné té
shkruarit dhe temave gé planifikohen pér té€ shkruar. Parimisht, kjo ményré
duhet ta leht€sonte shumé punén e nxénésit pér t’i marré€ njohurité jo vet€ém né
ményré ciklike, por edhe lineare. Mirépo problemi éshté se sa e shfrytézojné
kété gjé pér té organizuar pérmbajtien né ményré qé t’i paraprijé temés
vijuese. Né kété rast, tematika e njéjté nuk éshté gjithcka; zbérthimi i saj
népérmjet ushtrimeve té larmishme éshté pika kyc gé bén organizimin e gjithé
librit. Nése ato do t’i paraprinin njéra-tjetrés dhe do té krijonin njé lidhje
organike e té géndrueshme té njohurive, pa dyshim gé do té lehtésonin
nxénésin né procesin e nxénies.

Autorét e tekstit e kané paré té shkruarit si njé linjé gé i zhvillon
objektivat e programit brenda rubrikés sé saj, pra si njé proces té realizuar
brenda “guaskés” sé vet. Mirépo nxénési shkruan edhe né rubrikat e tjera.
Atéheré, pse kéto detyra té mos jené né funksion edhe té objektivave té té
shkruarit? Nése teksti do té organizohej né ményré té tillé gé rubrikat té ishin

né funksion té njéra-tjetrés, atéheré ¢donjéra syresh “do té€ ushgente” pérdité té
tjerat dhe nxénési né ményré té natyrshme do té zhvillonte aftésité.

Pérpos rasteve né té cilat shohim njé lidhje mes tematikés sé rubrikave,
por jo ndérmjet veprimtarive, ka edhe raste kur ato nuk kané asnjé pérshtatje.

Késhtu nxénési, pasi flet pér miqté e rojtarit té pyllit, duhet t¢ mésojé si
té shkruajé kartolina. A nuk do té ishte miré gqé né vend té kétij fragmenti té
ishte njé tjetér qé pérshkruante njé dité feste? Ose, pasi flet pér pérrallén,
vjershén, fjalén e urté, nxénésit i duhet t& pérshkruajé njé festé... ® Cfaré i lidh
kéto me njéra-tjetrén dhe ku géndron vlera e teksteve té tilla?

Ndértimi i tekstit né ményré té tillé ku njohurité nuk trajtohen né
ményré harmonike dhe té lidhura me njéra-tjetrén, krijon mundési té pakta pér
té realizuar integrimin mes linjave, pér té lehtésuar té nxénit dhe pér té
pérftuar njohuri t€ géndrueshme tek nxénésit. Duke i paré linjat jo si ishuj té
vegjél, por si njé toké gé e punojné té gjithé, ndihmon né formimin gjuhésor té
nxénésit né nivelin e kérkuar nga programi i gjuhés, por ndihmon edhe
mésuesin. Dhénia e njohurive né ményré té vijueshme, jo fragmentare, e bén
edhe mésuesin mé krijues né planifikimin e orés sé mésimit. Késhtu, ai do té
shfrytézojé até cka di nxénési nga vitet e méparshme, pérforcon njohurité
paraardhése dhe “hap rrugén” pér temén e re.

Né pérfundim mund té themi se:

1. Gjuha shqgipe dhe lexim/letérsia z& njé vend mjaft té réndésishém né
kurrikulén shkollore né arsimin parauniversitar né Shqipéri.

2. Té shkruarit éshté njé ndér format e komunikimit gé zhvillohet né
kurrikulén e gjuhés shqipe dhe té lexim/letérsisé.

3. Kurrikula e gjuhés shqipe ka pésuar ndryshime thelbésore né drejtim
té aspektit funksional me géllim pérdorimin e saj né shkollé dhe né jetén e
pérditshme.

4. Meésuesit kané pagartési pér vizionin e kurrikulés sé gjuhés shqipe
dhe té letérsisé, té cilat ndikojné drejtpérdrejt né formimin e nxénésve.

Tekstet e nxénésit nuk jané materializim i kurrikulés sé gjuhés shqipe
dhe i metodologjisé bashkékohore gé ndihmon nxénien.

® Gjuha shqipe 4, Shtépia botuese “Morava”, Tirang, 2008.

